
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ
"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм кузя Коми Республикаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентлöн 103, 104 статьяяс вылö подуласьöмöн Коми Республикаса Государственнöй Сöвет шуис:

1. Пыртны законодательнöй водзмöстчöм серти Россия Федерацияса Федеральнöй Собраниелöн Государственнöй Думаö "Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь" федеральнöй оланпас бала (водзö – федеральнöй оланпас бала) (содтыссьö).

2. Мöдöдны тайö федеральнöй оланпас баласö Россия Федерацияса Правительствоö кывкöртöд вöчöм вылö.

3. Мöдöдны тайö Шуöмсö да федеральнöй оланпас баласö Россия Федерацияса Федеральнöй Собраниелöн Федерация Сöветö, Федерация Сöветö пырысьяслы – Коми Республикаöс петкöдлысьяс И.В. Васильевлы, Е.Н. Трофимовлы, Коми Республикасянь Россия Федерацияса Федеральнöй Собраниелöн Государственнöй Думаса депутатъяс А.А. Андреевлы, Р.Э. Гольдштейнлы, Е.А. Самойловлы, Россия Федерация субъектъясса государственнöй власьтлöн законодательнöй (бöрйöм) органъяслы.

4. Корны Россия Федерацияса Федеральнöй Собраниелöн Государственнöй Думаса депутатъяс Андрей Анатольевич Андреевöс, Ростислав Эрнстович Гольдштейнöс, Евгений Александрович Самойловöс ошкыны Россия Федерацияса Федеральнöй Собраниелöн Государственнöй Думаса заседание вылын Коми Республикаса Государственнöй Сöветлысь тайö законодательнöй водзмöстчöмсö.

5. Вöзйыны Россия Федерация субъектъясса государственнöй власьтлöн законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

6. Индыны Коми Республикалöн Государственнöй Сöветöс официальнöй петкöдлысьöн Россия Федерацияса Федеральнöй Собраниелöн Государственнöй Думаын тайö федеральнöй оланпас бала видлалігöн Коми Республикаса Государственнöй Сöветлöн Законодательство да меставывса асвеськöдлöм кузя комитетöн веськöдлысь Валерий Васильевич Жилинöс.

7. Тайö Шуöмыс вынсялö сійöс примитан лунсянь.

Коми Республикалöн 

Государственнöй Сöветса

Веськöдлысь                                                                       М.Д. Истиховская 

Сыктывкар

2008 вося апрель 24 лун

IV-3/101 №
Пыртö
Коми Республикаса

Государственнöй Сöвет

ФЕДЕРАЛЬНÖЙ ОЛАНПАС

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь

1 статья. Пыртны "Россия Федерацияын меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпасö (Россия Федерацияса законодательство собрание, 2003, 40 №, 3822 ст; 2004, 25 №, 2484 ст.; 2005, 30 №, 3104 ст.; 2006, 1 №, 10 ст., 8 №, 852 ст., 31 №, 3427 ст.; 2007, 10 №, 1151 ст.; 45 №, 5430 ст.) татшöм вежсьöмъяс:

1) 40 статьяса 51 юкöнö содтыны татшöм абзац:

"Депутатлы, меставывса асвеськöдлан бöрйöм органö пырысьлы, меставывса асвеськöдлан бöрйöм чина мортлы, коді збыльмöдö ассьыс полномочиеяссö пырся уджын, пенсияöн могмöдан условиеяс да пöрадок индыссьöны федеральнöй оланпасъясöн да (либö) Россия Федерация субъектъясса оланпасъясöн.";
2) 42 статьяын "муниципальнöй службаын уджалан," кывъяс бöрын содтыны "муниципальнöй служащöйöс пенсияöн могмöдан пöрадок " кывъяс.
2 статья. "Россия Федерацияын муниципальнöй служба йылысь" 2007 во март 2лунся 25-ФЗ №-а Федеральнöй оланпасса 24 статьяö (Россия Федерацияса законодательство собрание, 2007, 10 №, 1152 ст.) содтыны татшöм 21 юкöн:
"21. Муниципальнöй служащöйяслы пенсияöн могмöдан условиеясыс да пöрадокыс индыссьöны Россия Федерация субъектъясса оланпасъясöн.". 
Россия Федерацияса 

Президент                                                                                        
"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь" федеральнöй оланпас бала дорö 

ГÖГÖРВОÖДАНА ГИЖÖД

1. Россия Федерацияса удж кодекслöн 172 статья серти уджалысьяслы, кодъясöс мездöма уджысь государственнöй органъясö, меставывса асвеськöдлан органъясö бöрйöм чинъясö найöс бöрйöм вöсна, гарантияясыс индыссьöны индöм йöзлысь статуссö да уджалан пöрадоксö регулируйтысь федеральнöй оланпасъясöн да Россия Федерация субъектъясса оланпасъясöн. 

"Россия Федерацияын меставывса асвеськöдлöм котыртан öтувъя принципъяс йылысь" 2003 во октябр 6 лунся 131-ФЗ №-а Федеральнöй оланпаслöн 40 статьяса 51 юкöн серти  (водзö – 131-ФЗ №-а Федеральнöй оланпас) бöрйöм чина йöзлöн полномочиеяс збыльмöдан гарантияясыс индыссьöны муниципальнöй юкöнъясса уставъясöн федеральнöй оланпасъяс да Россия Федерация субъектъясса оланпасъяс серти.
Öнöдз вылынджык пасйöм юалöмъясыс федеральнöй оланпасъясöн абу регулируйтöма, сы лыдын и меставывса асвеськöдлан бöрйöм чина йöзöс пенсияöн могмöдöм.

Такöд йитöдын тайö федеральнöй оланпас балаыс вöзйö пыртны депутатлы, меставывса асвеськöдлан бöрйöм органö пырысьлы, меставывса асвеськöдлан бöрйöм чина мортлы, коді збыльмöдö ассьыс полномочиеяссö пырся уджын, пенсияöн могмöдан условиеяс индöмсö Россия Федерация субъектъясса компетенцияö лöсялана федеральнöй оланпасöн индöм положениеяс подув вылын.
2. "Россия Федерацияын муниципальнöй служба йылысь" 2007 во март 2 лунся 25-ФЗ №-а Федеральнöй оланпаслöн 24 статья серти (водзö – 25-ФЗ №-а Федеральнöй оланпас) пенсияöн могмöдан юкöнын муниципальнöй служащöйлы тырвыйö инмö государственнöй гражданскöй служащöйлöн правоясыс, кутшöмъяс индöма федеральнöй оланпасъясöн да Россия Федерация субъектъясса оланпасъясöн.

Такöд тшöтш колö тöд вылын кутны, мый федеральнöй законодатель индіс государственнöй гражданскöй служащöйлы да муниципальнöй служащöйлы удж вылысь мездöм вылö эз öткодь подувъяс, эмöсь торъялöмъяс и мукöд юалöм кузя.

Тадзикöн, öнія кадö абу тырвыйö ладмöдöма муниципальнöй служащöйöс пенсияöн могмöдöм кузя юалöм.
Вылынджык пасйöм вылö мыджсьöмöн федеральнöй оланпас балаöн вöзйыссьö содтыны 131-ФЗ №-а Федеральнöй оланпасö да 25-ФЗ №-а Федеральнöй оланпасö нормаяс сы йылысь, медым депутатлы, меставывса асвеськöдлан бöрйöм органö пырысьлы, меставывса асвеськöдлан бöрйöм чина мортлы, коді збыльмöдö ассьыс полномочиеяссö пырся уджын, муниципальнöй служащöйлы пенсияöн могмöдан условиеяссö да пöрадоксö индісны федеральнöй оланпасъяс да Россия Федерация субъектъяслöн оланпасъяс серти.   

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь" федеральнöй оланпас бала примитöмкöд йитöдын вынтöмöн лыддян, дугöдлан, вежлалан, содтан либö примитан федеральнöй 
законодательство акт 

ЛЫДДЬÖГ

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь" федеральнöй оланпас бала примитöм вöсна ковмас примитны мукöд федеральнöй оланпас.

Коми Республикалöн

Государственнöй Сöветса

Веськöдлысь                                                                       М.Д. Истиховская

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь" федеральнöй оланпас бала

СЬÖМ ДА ЭКОНОМИКА БОКСЯНЬ ПОДУЛАЛÖМ

"Россия Федерацияын меставывса асвеськöдлöм котыртан öтувъя принципъяс йылысь" Федеральнöй оланпасö да "Россия Федерацияын муниципальнöй служба йылысь" Федеральнöй оланпаслöн 24 статьяö вежсьöмъяс пыртöм йылысь" федеральнöй оланпас бала примитöм вылö федеральнöй бюджетысь содтöд сьöм оз ковмы.

Коми Республикалöн

Государственнöй Сöветса

Веськöдлысь                                                                       М.Д. Истиховская

вудж. Исакова
7 512 пас
